
MAQOLA HAQIDA

Kalit so‘zlar: Imom Nasafiy, Mashhur Annotatsiya: Mazkur maqolada Abu
taxallusli shoir, “Nazmi aqoid” muallifi, turk ~ Hafs Umar an-Nasafiyning “Aqoid an-
olimi Ahmet Sevgi, aqidaga oid turkiy Nasafiya” asariga bitilgan nazmiy sharh
manzuma, Alisher Navoiy. “Nazmi aqoid” asari muallifi haqidagi

ma’lumotlar tahlil qilingan. IIm ahli orasida bu
turkiy manzuma Alisher Navoiyga tegishli
degan qarashlar mavjud. Maqolada ushbu
mavzuga oid xorijiy va mabhalliy olimlar
fikrlari o‘rganilgan. Tadqiqot jarayonida asar

go‘lyozma nusxalaridan birida muallif Alisher
Navoiy ekaniga dalolat qiluvchi misra
mavjudligi aniglandi. Muallifi Alisher Navoiy
bo‘lishi mumkin bo‘lgan bu asar o°z
tadqiqotchilarini kutmoqda.

O CTATBHE
KuoueBnbie ciioBa: umam Hacadw, moar, AHHOTAIUA: B TaHHOM CcTaThbe
M3BECTHBIN 1MOJ] ICEBAOHMMOM Mamixyp, AHATM3UPYETCS] HHPOPMAITUSI O TIOITUISCKOM
aBTOp npousBeaeHun “‘Hazmu akanyg”, KOMMEHTapuu K mpousBeneHuo A0y Xadca
Typenkuid yueHsid Axmer CeBru, TyperKoe Ymapa an-Hacadpu “Axaun an-Hacadus”,
CTUXOTBOPEHHUE, OTHOCAILIEECS K aKUJIE, Ha3zbiBaeMoM “Ha3mu akaun”. Cpeau yueHbIX
Anumep Hasowu. CYILLIECTBYET MHEHHUE, YTO 3TOT TYPELKHUI CTUX

npuHamiexkut Anumepy Hasou. B craTtee
HN3YYCHbBI MHCHHUA KakK 3apy6e>1<me, TaKk Hu
MECTHBIX YYEHbIX 10 JaHHOH Teme. B
MpOLECCEe  HCCIENOBaHUS B  OJHOW W3
PYKOIIMCHBIX BEpPCHHM MpPOM3BENEHHUS Oblia
oOHapy)XeHa CTpOKa, MOATBEPKIAIoIIas, YTO
aBTopoM siBisgercss Anumep Hasou. 3to
MPOMU3BEJICHHE, KOTOpOe MOXET
npuHaaiiexkarts Anumepy HaBou, oxunaer
CBOHMX HCCIIEIOBATEIICH.

Kirish. Musulmon sharq adabiyotining Qur’oni karim va hadisi sharifdan ta’sirlanishi
natijasida mumtoz adabiyotda fighiy asarlarni nazmga solish hamda aqidaviy asarlarning nazmiy
sharhlari vujudga keldi. XI-XII asrlarda yashab ijod qilgan Abu Hafs Umar ibn Muhammad ibn
Ahmad an-Nasafiyning “Aqoid an-Nasafiy” asariga “Nazmi aqoid” nomli turkiy tilda nazmiy
sharh bitilgan bo‘lib, ilm ahli orasida bu asar Alisher Navoiyga tegishli degan qarashlar mavjud,
ammo shoir 0°z asarlari ro‘yxatida ma’lumot bermagan. Ushbu asarda Islom aqidasiga oid
g‘oyalar nazmiy ifodasini topgan.

Asosiy qism. Moturidiy ulamolaridan Imom Abu Hafs Umar ibn Muhammad Najmuddin
an-Nasafiy o‘zining “Aqoid an-Nasafiya” nomli asari bilan bilvosita ustozi Imom Moturidiy
ta’limotini keng yoyishga xizmat qildi. Hozirgi kunda “Aqoid an-Nasafiya” asarining qo‘lyozma
nusxalari O‘zbekiston FA Abu Rayhon Beruniy nomidagi Sharqshunoslik institutida Ne 502/1,
2979/X11, 4070/V raqamlari ostida saglanmoqda. Ushbu asar butun musulmon olamida asrlar

osha to hozirgi kunga qadar mashhur bo‘lib, unga ko‘plab sharhlar bitilgan. Olmon tadqiqotchisi

I
http://www.supportscience.uz/index.php/ojp 432



http://www.supportscience.uz/index.php/ojp/about
http://www.supportscience.uz/index.php/ojp
mailto:davlatboymansur@gmail.com

ORIENTAL JOURNAL OF PHILOLOGY ISSN: 2181-2802

Ulrix Rudolf: “Abu Hafs Umar ibn Muhammad Najmuddin an-Nasafiy “Aqoid an-Nasafiya”
asarini Moturidiya ta’limotida yaratgan” (Norqobilov, 2022, p.1) — deb ta’kidlagan. U yaratgan
“Aqoid an-Nasafiya” asari butun musulmon olamida asrlar osha to hozirgi kunga qadar mashhur
bo‘lib, unga ko‘plab sharh va hoshiyalar yozilgan. Taftazoniyning “Sharh al-aqoid an-Nasafiy”
asari eng ko‘p chop etilgan asarlar sirasiga kiradi. Qozonda ham ko ‘p marotaba bu sharh chop
etilgan. Olima R.Safiullinaning xabar berishicha: “Sharhi aqoid an-Nasafiy” tahminan 15
marotaba nashr etilgan. Tatar olimi J.Validiyning yozishicha, “Musulmon va tatar madrasalarida
eng ommabop asar Taftazoniyning sharhi bilan keltirilgan “Aqoid an-Nasafiya’dir” (Norqobilov,
2022, p.1). Turk tadgiqotchilarining fikriga ko‘ra, “Nasafiyning “Aqoid an-Nasafiya” asari
Taftazoniy (vafoti 797/1395y.)ning “Sharh ul-aqoid an-Nasafiy” kitobi bilan islom olamida
shuhrat qozongan” (Uludag, 2010, p.55). Shu o‘rinda ta’kidlash joizki, Umar an-Nasafiyning
mazkur “Aqoid an-Nasafiya” nomli asariga turkiyda “Nazmi aqoid” nomli nazmiy sharh bitilgan
bo‘lib, asar Moturidiya aqidasi himoyasi uchun muhim vazifani ado etgan. Bu xulosaga
kelishimizga manzumadagi quyidagi baytlar sabab bo‘ldi:

O‘tti nabiy marhalai foniydin,

Barcha sahoba, hamai tobiiyn...

Qolmadi yo‘l boshlar uchun rahnamo,

Bosh ko‘tarib yetmish ikki behayo...

Mu’tazila erdi birining boshi,

G‘illu g‘ash erdi ichi birla toshi...

Shayx Umar homii as’hobidin,

Ash’arty va Moturidiy qavmidin.

Shar’ o‘lub erdi va tirguzdi ul,

Ruhi ravon jismig‘a kirguzdi ul.

Yetmish va ikki firqag‘a bo‘ldi harif,

Borchasig‘a berdi javobi latif...

Shayx daloyillarin aylab kitob,

Shubha yuzidin ko‘taribon niqob...

Qo‘ydi Aqoid ot anga ul zamon,

Bo‘lg‘on uchun anda aqoyid ayon...

Kim bu Aqoid so‘ziga shak etar,

Dini va imoni o‘shal dam ketar.

Har kishini bo‘lsa din ila oshi,

Nazmi aqoidni qilur yo‘ldoshi. (Nazmi aqoid, 1907, pp. 11-12).

Asarning “Sababi Nazmi aqoid” bobida keltirilgan yuqoridagi baytdagi ma’lumotlardan
anglashiladiki, Imom Moruridiyning bilvosita shogirdi Umar an-Nasafiy (1067-1142)
mu’taziliylar kabi dindagi tafriqachilarga qarshi sof islomiy aqida himoyasida “Aqoid” nomli
asar yaratdi. Muallif bu ma’lumot ortidan o°zi yaratgan “Nazmi aqoid” asari haqida so‘z yuritishi
uning Umar an-Nasafiyga muxlis ekanidan va “Nazmi aqoid” asari “Aqoid an-Nasafiya”
asarning sharhi ekaniga dalil bo‘la oladi. Shuningdek, “Aqoid an-Nasafiya” asari (Mansur, 2006,
p. 20) o‘rganilganda “Nazmi aqoid” asarida sharhlangan arabiy matn bilan aynan bir xil ekanligi
ma’lum bo‘ldi.

Hozirgi kunda “Nazmi aqoid” asarining O‘zR FA Shl asosiy fondida bir necha
nusxalari saqlanmoqda:

1. 1242/1827-yilda kitobat qilingan 9209/I ragamli qo‘lyozma nusxasi

2. 1282/1865-1866-yilda ko‘chirilgan 13285 ragamli qo‘lyozma nusxasi

3. 1285/1868-yilda ko‘chirilgan 11946/II ragamli qo‘lyozma nusxasi

4. 1287/1870-yilda ko‘chirilgan 12344 ashyo ragamli qo‘lyozma nusxasi

Shuningdek, O‘zR FA Shl Hamid Sulaymon fondida asarning Maqsudjon Shoshiy
tomonidan kitobat gilingan toshbosma nusxalari saglanmoqda. Ushbu toshbosmalarning barchasi
1325/1907-yilda bosmadan chiggan. Olima O.Madaliyeva mazkur qo‘lyozmalardan 11946-ashyo
raqami ostida saqlanayotgan qo‘lyozma kotibigina mazkur asar muallifi Alisher Navoiy deb
berganligini ta’kidlaydi. Keyinchalik mana shu qo‘lyozma asosida nashr qgilingan toshbosma
nusxalarda ham asar muallifi Navoiy deb qayd etilgan, degan fikrni ilgari suradi (Madaliyeva,
2022, p. 207).

Natijalar va muhokama. “Nazmi aqoid” asarining Abu Rayhon Beruniy nomidagi
Shargshunoslik instituti qo‘lyozmalar fondida 11946-ragam ostida saqlanayotgan qo‘lyozma
nusxasini o°‘rganish jarayonida ma’lum bo‘ldiki, ushbu kulliyot 391 varaq, ya’ni yetti yuz sakson
ikki betdan iborat bo‘lib, unda to‘rtta asar jamlangan:

1. Xamsa asari (tartib bilan “Hayrat ul-abror”, “Farhod va Shirin”, “Layli va Majnun”,
“Sab’ai sayyor”, “Saddi Iskandariy” dostonlari joylashgan)

2. “Nazmi aqoid” asari

3. “Lison ut-tayr” asari

4. “Mahbub ul-qulub” asari

“Nazmi aqoid” asari ushbu kulliyotda “Xamsa” asaridan so‘ng kelib, majmuaning 303-
317 varaqlarini band etgan, ya’ni hajman 29 bet, 15 varaqdan iborat, har bir varaqqa to‘rt
ustundan nasta’liq xatida ko‘chirilgan bo‘lib, 1040 baytdan iborat. Asar har biri alohida mavzu
bilan ajralib turuvchi 109 ta manzumani o‘z ichiga olgan. Toshbosma asar esa 70 sahifadan va

1036 baytdan iborat bo‘lib, kotib Magsudjon Shoshiy tomonidan nasta’liq xat turida

ko‘chirilgan. Qo‘lyozma asarning oxirgi 317-varag‘ida kotib haqida: “Shahrisabziyi g‘arib etib
tahrir Yunusi mustamand faqiri haqir” degan ma’lumot berilgan bo‘lib, asarning kotib Yunus
Shahrisabziy tomonidan ko‘chirilganini anglatadi. Asarning hoshiyalarida qo‘shimcha ma’lumot
mavjud emas. Kotib tomonidan muhr qo‘yilmagan. Qo‘lyozmaning 316-varag‘idagi quyidagi
ikki bayt 1907-yildagi toshbosma nusxalarida uchramaydi:

Omi bashar omi malakdin sharif,

Toatu taqvo bila bo‘lg‘ay latif.

Bu ulamo birla erur avliyo,

O‘zgalari toyifai chahorpo (Nazmi aqoid, 1907, p. 6).

1868-yilda kitobat qilingan 11946/11 ragamli qo‘lyozma matn bilan 1907-yildagi
toshbosmani solishtirganimizda aynan shu nusxaning toshbosma matni uchun asos bo‘lgani
aniqlandi. Asarning toshbosma nusxasidagi kolofonida Alisher Navoiyga nisbat berilishi ham
shundan. Sababi, asar qo‘lyozmalarining faqat 11946 raqamli nusxasi kolofonidagina muallif
Alisher Navoiy deb berilgan. Demak, 1868-yilda ko‘chirilgan 11946/11 ragamli qo‘lyozma va
1907-yildagi toshbosma nusxalaridagina asar muallifi Alisher Navoiy deb ko‘rsatilgan.

Biroq o°zining har bir, hattoki, hali yozilmagan, lekin yozishni rejalashtirib qo‘ygan
asarlari haqida ham ma’lumot qoldirgan shoir hech bir o‘rinda “Nazmi aqoid”’ga to‘xtalib
o‘tmagan. Shu sababli ushbu manzumaning Alisher Navoiyga tegishli ekanligini inkor
qiluvchilar ham bor. Jumladan, afg‘onistonlik olim Muhammad Yoqub Vohidiy ham “Nazmi
aqoid” asari Alisher Navoiyga tegishli emas, deb hisoblaydi. Bu hagda o‘zbek olimi O.Usmonov
“O‘zbekistonda ijtimoiy fanlar” jurnalining 1967-yil 8-soni 35-sahifasida e’lon qilingan “Afg‘on
olimlari Navoiy haqida” nomli maqolasida quyidagi ma’lumotni keltirib o‘tadi: “Ba’zi
manbalarda bu asarning ham Navoiy qalamiga mansubligi ta’kidlanadi. Vohidiy fikricha esa, bu
asar oxirida aniq qilib, “bu asar “Mashhur” taxallusli shoirga mansub” deb yozib qo‘yilgandir”
(Usmonov, 1967, pp. 33-37). Lekin olim S.Oqilov 0°z maqolalaridan birida: “Aqida ilmiga oid
manzuma shaklida ijod qilgan yana bir qancha tarixiy shaxslarni misol keltirishimiz mumkin.
Masalan, mashhur turkiy shoir Alisher Navoiy ham Abu Hafs Umar an-Nasafiyning “Aqoid an-
Nasafiya” asariga sharh sifatida “Nazm-ul aqoid” nomli kichik she’riy asar yozgan. “Nazm-ul
aqoid’ning 1863-yilda ko“chirilgan bir qo‘lyozma nusxasi O‘zbekistondagi Abu Rayhon Beruniy
nomidagi Shargshunoslik instituti qo‘lyozmalar fondida 11946/11 ragami ostida saqlanmoqda”, —
deya ma’lumot berib, shoir Alisher Navoiyni asar muallifi sifatida taqdim etadi (Oqilov, 2018,
pp. 387-392). Bunday fikrga kelishiga nima turtki bo‘lganligi haqida esa izoh bermaydi.

Bu asar haqida nisbatan to‘ligroq ma’lumotni turk olimi professor doktor Ahmet
Sevgining “Nesefl akaidi’nin Ali Sir Nevai’ye isnat edilen manzim bir terciimesi” (“Nasafiy

aqoidi”’ning Alisher Navoiyga nisbat berilgan nazmiy bir tarjimasi”’) maqolasida ko‘rish mumkin

I
http://www.supportscience.uz/index.php/ojp 435



http://www.supportscience.uz/index.php/ojp/about
http://www.supportscience.uz/index.php/ojp

ORIENTAL JOURNAL OF PHILOLOGY ISSN: 2181-2802

(Sevgi, 2014, pp. 169-175). Olim “Nazmi aqoid’ni Alisher Navoiy qalamiga mansub deb
hisoblaydi va buning uchun bir qator dalillar keltirib o‘tadi. Ahmet Sevgi “Nazmi aqoid” uslub
jihatidan Alisher Navoiy asarlariga yaqin turishini ta’kidlaydi va o‘z fikrining dalili sifatida
asarning “Sababi nazmi aqoid” bobi bilan shoirning “Sirojul muslimiyn” asaridagi “Kitob
nazmining sababi” boblarini o‘zaro qiyoslaydi. Shuningdek, “Sababi nazmi aqoid” bobida
Alisher Navoiyning “Sab’ai sayyor” va “Saddi Iskandariy” dostonlariga ishora qilingan baytlar
ham uchrashi uning shoir qalamiga mansubligini tasdiglovchi dalillardan biri sifatida e’tirof
etadi: “Ayrica “Nazm-1 Akaid”in “Sebeb-i Nazm-1 Akayid” boliimiinde gecen ifadeler Ali Sir
Nevai’nin mesnevilerine (Sedd-i Iskenderi ve Seb‘a-i Seyyar) telmihtirki bu da “Nazm-1
Akaid”in, Ali $ir Nevai’ye ait olabileceginin bir baska delili sayilabilir” (Sevgi, 2014, pp. 169-
175). Asar xotimasida muallif haqida keltirilgan uch baytni esa unga boshqalar tomonidan ilova
qgilingan deb hisoblaydi. Biz olimning bu fikrlari haqiqatga qanchalik yaqinligini aniglash uchun
“Nazmi aqoid”ning 1325/1907 yilda Toshkentda ko‘chirilgan 1036 baytli toshbosma nusxasi
matnini o‘rganib chiqdik. Asar matnini o‘rganish jarayonida, eng avvalo, unga kimdir tomonidan
ilova qgilingan bo‘lishi mumkin deb hisoblangan uch baytga e’tibor garatdik. Darhaqiqat, asar
xotimasida uning muallifi haqida ma’lumot beruvchi quyidagi misralar keltiriladi:

“Maxzanul asror” dedi Ganjaviy,

“Matla’ul anvor” dedi Dehlaviy.

“Tuhfatul ahror” dedi qutbi Jom,

“Hayratul abror” Amiri kirom.

“Nazmi aqoyid” dedi Mashhuri mast

Kim, anga taqdir edi ro‘zi alast (Nazmi aqoid, 1907, p. 70).

Agar yuqoridagi baytlar unga keyinroq ilova qilingan deb hisoblasak, Ahmet Sevgining
fikrlariga qo‘shilish mumkin. Darhaqiqat, mantiqan olib qaralganda oxirgi uch bayt Alisher
Navoiyga tegishli bo‘lganida unda, birinchidan, “Hayratul abror” eslatilmagan, ikkinchidan,
“Amiri kirom” iborasi ishlatilmagan bo‘lar edi, chunki o‘ta kamtar, kibr va manmanlikdan
gochgan shoir birorta asarida o‘zining amir ekanligiga ishora qilib ham o‘tmagan. Shu jihatdan
olib garalganda, afg‘on olimining fikri haqiqatga yaqinroq ekanligi va asar xotimasidagi
“Mashhuri mast” iborasi muallifga tegishli taxallus yoki uning ismi bo‘lishi ham mumkinligi
ma’lum bo‘ladi. Qolaversa, “Mashhur” taxallusi asarning boshga o‘rinlarida ham uchrashi bu
fikrning haqiqatga yaqinligini yana bir karra tasdiglaydi:

Xat kibi Mashhur otim o‘chmasun,

Men bu jahondin ko‘chub, ul ko‘chmasun (Nazmi aqoid, 1907, p. 11).

Toki o‘qusa hama ahli funun,

Rahmat yuborgusidur Mashhur uchun (Nazmi aqoid, 1907, p. 13).

Lekin xulosa qilishga shoshmasdan aytish mumkinki, Mashhur taxallusi ijod kishisi
odob-axloq me’yorlariga nomuvofiq va nokamtarlik bo‘lar edi. O.Madaliyeva o‘z tadqiqoti
jarayonida “Tazkirai Qayumiy” va boshqa bir qancha kataloglar garab chiqilgani, ammo ularda
“Nazm al-aqoid” asari hamda Mashhur taxallusli shoir hagida nimadir zikr gilinganini
ko‘rmagan. Mashhur so‘zining ism yoki taxallus ekanligiga shubha bildirgan (Madaliyeva, 2017,
pp- 19-24).

Shargshunos olim Abdulla Nosirov esa asarning 9209/1, 11946-ashyo ragamli
go‘lyozmalari va 9950-ashyo ragamli toshbosmasida izohlar yozib qoldirgan. Olim mazkur asar
muallifi Navoiy ekanini rad etadi va fikrining isboti sifatida yuqorida zikr qilib o‘tilgan asarning
so‘nggi uch baytini keltiradi. Bundan tashqari A.Nosirov Navoiy aqida ilmiga bag‘ishlab, “Siroj
ul-muslimin” nomli asar yozganini ta’kidlaydi. Lekin olimning keyingi fikriga to‘liq qo‘shilib
bo‘lmaydi. “Siroj ul-muslimin” asarida faqat 26 bayt aqidaga oid bo‘lib, fighiy masalalar
bayoniga esa 116 bayt bag‘ishlangan, “Nazmi aqoid”da esa faqat aqidaviy masalalar bayon
qilingan, fighiy masalalar asarda o‘rin olmagan. Ammo ta’kidlash joizki, Navoiy asarlari
ro‘yxati keltirilgan bir gancha manbalar — “Muhokamat ul-lug‘atayn” (Alisher Navoiy),
“Makorim ul-axloq” (G‘iyosiddin Xondamir) va “Abushqa” lug‘atida ham shoirning “Nazmi
aqoid” nomli asar yozgani haqida ma’lumot berilmagan. Asar qo‘lyozma nusxalarini o‘rganish
jarayonida O‘zR FA Shl asosiy fondida 9209/ ragam ostida saqlanayotgan 1827-yilgi nusxaning
3-varoq, 2-sahifa, 1-qatorida quyidagi misra mavjudligi aniglandi va bu ma’lumot “Nazmi
aqoid” asarining Alisher Navoiy qalamiga mansubligini inkor etmaslikka chorlaydi:

San nedan etmassan ibodat anga,

Ayla, Navoiy, san itoat anga (Nazmi aqoid, 1827, p. 3).

Bu misra boshqa nusxalarda quyidagi tarzda kelgan:

Sen deb emas, sinki ibodat anga,

Banda bo‘lub o‘zni itoat anga (Nazmi aqoid, 1907, p. 5).

Xulosa. Xulosa o‘rnida shuni aytish mumkinki, Abu Hafs Umar an-Nasafiyning “Aqoid an-
Nasafiya” asari Islom olamidagi eng mashhur risolalardan bo‘lib, unga turli tillarda, jumladan,
turkiy tilda ham sharhlar, tarjimalar yozilgan. Biz yuqorida ko‘rib chiqqan “Nazmi aqoid” asari
ham shular jumlasidandir. Muallifi Alisher Navoiy bo‘lishi mumkin bo‘lgan bu asar o‘z
tadqgiqotchilarini kutmoqda.
Foydalanilgan adabiyotlar ro'yxat:

1. Madaliyeva, O. (2022). A structural and comparative study of the manuscripts of Alisher
Navoi's divans. Anumep HaBowuii neBoHnapu Kyné€3ManapuHUHT TapKUOUN-KUECHH TaaKUKH //

